
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বৌ।


উলুধ্বনি করলো সবে বাদ্যি বাজা শাঁখে।

আমার মাণিক্ সোণা,  বৌটি —চাঁদের কোণা-

আকাশ থেকে পেড়ে এনে দিচ্চে তুলে মাকে।

বরণডালা হাতে,   আয়লো সাথে সাথে;

লক্ষ্মী এলো সাগর থেকে, সুধার কলস্ কাঁকে।

ঘরে এসো; মরি,    লক্ষ্মী পূজা করি,

সিঁদূর দিয়ে সিঁথী ভোরে তুলি বুকের তাকে।





পরের মেয়ে? ওমা! কথা বল্লি তোরা কাকে?

পরের বাছা হোলে,  তুলে নিতে কোলে

উঠ্ত কিরে সুখের ঢেউ বুকের থাকে থাকে?

আঁখি-পদ্ম-দলে   শিশির কেন ঝলে?

মা ফেলে যে এলে তাই, ভাব্ছ কিগো তাকে?

চাঁদ মুখেতে “মা”    আমায় বলনা!

মুখ ভোরে যাক্ দুজনেরি মধুর “মা” “মা” ডাকে।

		 এই পাতা শেষ সম্পাদিত হয়েছে ০৯:৩৪টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

